
				এই পাতাটির মুদ্রণ সংশোধন করা প্রয়োজন। 
88 ছোটদের রামায়ণ
অলঙ্কার কি না, দেখুন দেখি ?” এই বলিয়। সুগ্ৰীব সেগুলি আনাইয়া রাম, লক্ষণকে দেখাইলেন।
সীতার গায়ের উড়ানী আর অলঙ্কার দেখিয়া রামের শোক দ্বিগুণ বাড়িয়া গেল। তখন স্থগ্রীর বলিলেন, “বন্ধু, স্থির হউন, আমি সীতার উদ্ধারের জন্য প্রাণপণে চেষ্টা করিব।” র্তাহার কথায় উৎসাহিত হইয়া রাম বলিলেন, “বন্ধু, আমিও বালীকে মারিয়া তোমাকে কিষ্কিন্ধ্যার সিংহাসনে বসাইব ।”
রামের সাহস পাইয়া মৃগীব তখন কিষ্কিন্ধ্যায় গিয়া খুব সাম্ফালন আরম্ভ করিলেন । বালী তাহা সহ্য করিবে কেন ? সে ছুটিয়া বাহির হইয়া আসিল । অমনি দুইজনে মল্লযুদ্ধ বাধিয়া গেল। কিন্তু কিছুক্ষণ যুদ্ধের পরই সুগ্ৰীব নিতান্ত কাতর হইয়া পড়িলেন। তখন রাম বালীকে লক্ষ্য করিয়া এমন এক বাণ মারিলেন যে, তাহার আর দাড়াইয়া থাকাই ভার হইল ।


	বালীকে পড়িয়া যাইতে দেখিয় রাম, লক্ষণ র্তাহার

নিকটে গিয়া দাড়াইলেন । রামকে দেখিয়া বালীর সর্বাঙ্গ জ্বলিয়া গেল। তিনি বলিলেন, “তোমাকে বীরের মধ্যে গণি না । তোমার সহিত আমার বিবাদ নয়, আমরা দুই ভাই যুদ্ধ করিতেছি, তুমি লুকাইয়া চোরের মত আমাকে বাণ মারিলে, এ কেমন কথা !”

	        এই পাতাটি অন্য কোনো ভাষায় উপলব্ধ নয়।

